
Daniél 5:17-22 NLV

”Daniél antwoord die koning: “U kan maar die geskenke vir uself hou of die beloning maar viriemand anders
gee. Ek sal nogtans vir die koning lees wat daar geskryf staan en vir u sé wat dit beteken. '®U Majesteit,

God die Allerhoogste het die koninkryk met sy grootsheid, eer en aansien vir u voorganger Nebukadnesar
gegee. ""Hy het hom so groot gemaak dat volke, nasies en tale vir hom bang was. Hy het doodgemaak wie
hy wou en laat lewe wie hy wou. Hy het aangestel wie hy wou en verneder soos hy lus gekry het. *Toe hy
hoogmoedig en verwaand geword het, is hy van sy troon afgesit en sy eer is van hom weggeneem. ?'Hy is
van die mense af weggejaag en het soos 'n dier geword. Hy het tussen die wilde donkies gebly en gras geéet
soos 'n bees. Die dou van die lug het op hom geval, totdat hy erken het dat God die Allerhoogste regeer oor
die koninkryke van die wéreld en daaroor aanstel wie Hy wil. 22"Belsasar, U is sy opvolger. Alhoewel u dit alles
geweet hef, was u nogtans nie nederig nie.

